
КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ
«Коми Республикаын канму киын кутан му участокъясысь да Коми Республика мутасын меститчӧм му участокъясысь, мыйяс вылö канму эмбурсӧ абу юклӧма, кöртымалан дон йылысь» Коми Республикаса Веськӧдлан котырлӧн 2007 во ӧшым тӧлысь 25 лунся 314 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны «Коми Республикаын канму киын кутан му участокъясысь да Коми Республика мутасын меститчӧм му участокъясысь, мыйяс  вылö канму эмбурсӧ абу юклӧма, кöртымалöмысь мынтысьöм йылысь» Коми Республикаса Веськӧдлан котырлӧн 2007 во ӧшым тӧлысь 25 лунся 314 №-а шуӧмӧ татшӧм вежсьӧмъяс:

1) 1 пунктса мӧд абзацын «тайӧ шуӧмлӧн 3, 31 да 32 пунктъясын» кывъяс вежны «тайӧ шуӧмлӧн 3 да  31 пунктъясын» кывъясӧн;

2) 2 пунктын:

а) 2 пунктулын «му участок кӧртымӧ сетан кадпассянь;» кывъяс вежны «му участок кӧртымӧ сетан кадпассянь.» кывъясӧн;

б) 3 пунктув киритны;

3) 21 пункт гижны тадзи:
«21. Индыны быдвося кӧртымалӧмысь мынтысьӧмсӧ мукӧдысь, мый абу индӧма тайӧ шуӧмлӧн 2 пунктын Коми Республикаын канму киын кутан му участокъясысь да Коми Республика мутасын меститчӧм му участокъясысь, мыйяс вылö канму эмбурсӧ абу юклӧма, кор сетӧны:

1) оланін стрӧитӧм либӧ оланін стрӧитӧм вылӧ комплекснӧя вӧдитӧм могысь — му вот мындаын;

2) организацияяслы аэропортъяс да аэродромъяс иналӧм могысь кӧртымӧ — 0,05 шайт/кв.м мындаын;

3) биару туй объектъяс стрӧитӧм да иналӧм могысь - кӧртымалан му участокъяслӧн кадастр донысь прӧчентӧн-джынйӧн;

4) сынӧдті ветлӧмсӧ могмӧдан навигация сооружениеяс иналӧм могысь - кӧртымалан му участокъяслӧн кадастр донысь прӧчентӧн-джынйӧн.».

4) 32 пункт киритны;
5) Коми Республикаын канму киын кутан муясысь да Коми Республика мутасын меститчӧм му участокъяс, мыйяс вылö канму эмбурсӧ абу индöма, кöртымалан дон ыджда индан пöрадок,  кöртымалӧмысь мынтысян пöрадок, условиеяс да кад йылысь положениеын, мый вынсьӧдӧма шуӧмӧн:

12 пунктын «2 пунктса 3 пунктулӧн урчитӧм условиеяс вылӧ» кывъяс вежны «21 пунктса 2 пунктулӧн урчитӧм условиеяс вылӧ» кывъясӧн.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

